
AntíA OterO (A estrada, 1982)

Préñome con berros 
e percorro
as marcas de humidade 
nos ollos das paredes 
Préñome con berros 
agudos 
polos fillos 
dos paxaros 
mortos.
A presión das voces 
na verticalidade do millo 
Os corpos aniñados 
baixo das couves 
cando avións 
de combate
rachan o ceo
Préñome con berros 
graves 
porque sinto
o aquí
o agora 
amarrado na semente 
Préñome porque o mataron 
E gardo nas enxivas 
Demasiados toxos 
Préñome con berros 
E pairo bóvedas 
Cada día 
Memoria gardada 
En formal de noite 


